
Keizer, aken anter oewang perak sa'goedang banjaknja, boewat di trimaken padamoe, boewat bajar Baginda Keizer poenja oetang.”

Semangkin goemeter dan katakoetan Siang Liang poenja hati serta denger ini omongan, dengen menoendoekin kepalanja, ija menjaoet: „hamba sa'orang meskin, di mana hamba bole ada itoe oewang begitoe banjak, njang ter'pindjem oleh Baginda Keizer, tentoe sekali hamba tida brani trima, sedeng tida terang siapa njang mesti mempoenja'in.”

Oe Tie Kiong berkata: „kami telah taoe kamoe ini betoel meskin, aken tetapi kami denger terang kamoe ada sa'orang baik-baik, njang haroes terpoedji kelakoeanmoe, saben hari kamoe membakar kertas prada, maka di acherat kamoe ada koempoel banjak oewang, sahingga bebrapa goedang penoeh dengen perak, Baginda Keizer ada kata: tatkala ja ada di acherat, ada oetang oewangmoe satoe goedang, boewat di bagi-bagiken pada setan-setan njang tida kaoeroesan, oetang itoe ada tertanggoeng oleh secretaris di acherat, serta Baginda Keizer hidoep kombali, ija inget oelangnja, maka dengen lekas prentah kami dateng di sini, aken anter ini oewang boewat bajar padamoe, terang sekali kamoe njang mesti memoenja'in, kamoe tida'oesah takoet boleh trima sadja, soepaija kami bisa lantas kombali poelang”

Maskipoen Oe Tie Kiong telah njataken de-

